
Ամփոփում 

Ներկա հրապարակումը  բացահայտում է մոտ մեկ տասնամ-
յակ առաջ Չինաստանի և ապա Ռուսաստանի ղեկավարության հան-
դեպ Ռ. Էրդողանի կիրառված քաղաքական շանտաժի տեխնոլոգիա-
ները և դրանք համեմատում  գերտերությունների հակասություններից 
օգտվելու՝ Անկարայի  վերջին   փորձերի հետ։ 

Հիշեցնենք, որ տարիներ շարունակ Չինաստանին Սինցզյանում 
ցեղասպանություն իրականացնելու մեջ մեղադրող Ռ. Էրդողանը 2017 
թվականին կարողացավ լեզու գտնել նրա հետ «եղբայր ույղուրներին» 
զոհաբերելու միջոցով, իսկ  մինչ այդ  Սիրիայի սահմանին ռուսական ինք-
նաթիռ խոցելուց հետո շահավետ գազային պայմանագրեր կնքեց Ռու-
սաստանի հետ ու միևնույն ժամանակ ամրապնդեց «եղբայր Իլհամի» 
դիրքերը Հարավային Կովկասում։ Այժմ էլ ԱՄՆ-ի հետ տարիների լար-
ված հարաբերություններից հետո Ռ. Էրդողանը հասնում է Սիրիայում իր 
հաստատած «եղբայր Աշ Շարաայի» ցեղասպանական վարչակարգի լե-
գիտիմացմանն ու միևնույն ժամանակ  փորձում է հորինել Ղրիմի ռուսա-
կան կարգավիճակի դիմաց «Զանգեզուրի միջանցք»  ստանալու տարբե-
րակը։  

          Հրապարակման մեջ ներկայացվում է,   որ գերտերությունների 
թուլությունների վրա խաղացող Ռ. Էրդողանը փորձում է  նաև վարպե-
տորեն օգտագործել  ամերիկյան նոր վարչակազմին բնորոշ   պարզու-
նակ օգտապաշտութունը, ինչը կապված է ԱՄՆ-ի պետական պարտքի 
զսպման ու դոլարի արժեզրկումը կանխելու նպատակների հետ։   Ներ-
կա տարեսկզբին Թրամփի  վարչակազմը  դեռ չէր հասցրել  հստակե-
ցումներ մտցնել  ամերիկա-չինական  հարաբերություներում,  երբ առա-

* Ընդունվել է տպագրության 25.05.2025։

ջացած ճեղքի մեջ տեղավորվելու  համար Թուրքիայի նախագահն 
ապրիլի 22-ին  Չինաստան  այցելած  Իլհամ Ալիևի միջոցով  պաշտոնա-
կան Պեկինին հիշեցրել է   թուրք-չինական 2017 թվականի համաձայ-
նու     թյամբ նախատեսված փոխադարձ պարտավորությունների մասին՝ 
Ադրբեջանին նույնպես դարձնելով դրանց մասնակիցը։ Ի նկատի ունե-
նալով  ռուս-ամերիկյան  հարաբերությունների բարելավման անխու-
սափելիությունից բխող՝  «Անտանտա-2»-ի ձևավորման հեռանկարը, 
Թուրքիան  որոշակի անվտանգային երաշխիքներ  է կորզել Չինաստա-
նից՝ իր տարածքային ամբողջականութան պահպանման հարցում։ 
Պարզ է, որ  այժմ  Ադրբեջանին խաղի մեջ մտցնելուց հետո, դրանք օգ-
տագործվելու են  Հարավաին Կովկասում  Չինաստանին միջանցքներ 
փորող գործիքի վերածելու համար։ 

Եզրակացությունը  բացահայտում է այն իրողությունը, որ նախ-
կին երկբևեռ աշխարհակարգի վերականգնման հետ կապվող Թուրքիայի  
ղեկավարության հույսերն առայժմ լուրջ հիմքեր չունեն։ Գլոբալ մակար-
դակում մրցակցութունը ծավալվում է ոչ թե քանակական, այլ որակական 
ռեսուրսների շուրջ, որոնցից երկրորդի  առյուծի բաժինը մնում է ԱՄՆ-ի  
վերահսկողության տակ։ Ավելին՝ Թուրքիայի բազմաբևեռ խաղերը  ար-
դեն սկսել  են  անհանգստացնել նրա հովանավոր  Մեծ Բրիտանիային։ 
Ուստի նախապես տեղակ լինելով իր հին բարեկամի՝ բրիտանական 
հետախուզության ղեկավար Ռիչարդ Մուրի առաջիկա հրաժարականի 
մասին, Ռ. Էրդողանը դեռ անցած տարեվերջից սկսել է քայլեր ձեռ-
նարկել քրդական հարցի լուծման համար։ 

Բանալի բառեր -  Թուրքիա, ԱՄՆ նոր վարչակազմ, դոլարա-
յին հիմք, հին գործընկերներ, Չինաստան, Հնդկաստան, «Վայմարյան 
վահան», Մեծ Թուրան,  Փոքր Թուրան, բրիտանական ինտրիգներ։ 

THE NEW WORLD ORDER AND THE OLD TURKEY 

Abstract 

The current publication reveals the political blackmail techniques 
employed by R. Erdoğan nearly a decade ago toward the leadership of China, and 
later Russia, and compares them with Ankara’s recent attempts to exploit the 
contradictions among global superpowers. 

Let us recall that for years, R. Erdoğan had accused China of committing 
genocide in Xinjiang. However, in 2017, he managed to reach an understanding 
with Beijing—sacrificing his “Uyghur brothers” in the process. Prior to that, after 
downing a Russian military aircraft near the Syrian border, Erdoğan secured 
profitable gas deals with Russia while simultaneously reinforcing “Brother 
Ilham’s” position in the South Caucasus. 

Now, after years of strained relations with the United States, Erdoğan is 
moving toward legitimizing the genocidal regime of “Brother al-Sharaa” in Syria. 
At the same time, he is attempting to bargain for a “Zangezur corridor” in 
exchange for accepting the Russian status of Crimea. 

The publication demonstrates that Erdoğan, who has long played on the 
weaknesses of global powers, is now trying to skillfully take advantage of the clear 
utilitarianism of the new U.S. administration—something directly related to efforts 
to contain U.S. national debt and prevent dollar depreciation. 

In early 2025, before the Trump administration had clarified its position on 
U.S.-China relations, Turkey’s president used Ilham Aliyev’s April 22 visit to 
China to remind official Beijing—on Azerbaijan’s behalf—of the mutual 
obligations outlined in the 2017 Turkish-Chinese agreement, thereby making 
Azerbaijan a party to them as well. 

Taking into account the inevitable improvement in Russian-American 
relations and the potential formation of a “Entente-2”, Turkey has sought certain 
security guarantees from China concerning its territorial integrity. It is now clear 
that, by drawing Azerbaijan into the game, these guarantees will be used to 
transform China into a trench-digging instrument in the South Caucasus. 

In conclusion, the publication suggests that Turkey’s hopes for a 
restoration of a bipolar world order currently lack serious foundations, as today’s 
global competition revolves not around quantity, but around qualitative 
resources—the majority of which remain under U.S. control. Moreover, Turkey’s 
multi-vector games have already begun to raise concerns among its patron, the 
United Kingdom. Hence, having been informed in advance about the upcoming 
resignation of his old friend—the head of British intelligence Richard Moore—
Erdoğan began taking steps toward resolving the Kurdish issue as early as the end 
of last year. 

Key words - Turkey, new U.S. administration, dollar-based foundations, old 
allies, China, India, "Weimar shield," Greater Turan, Lesser Turan, British intrigues. 

НОВЫЙ МИРОПОРЯДОК И СТАРАЯ ТУРЦИЯ 

Резюме 

       Настоящая публикация,  освещая технологии политического шан-
тажа, которые были применены  Р. Эрдоганом  в отношении  Китая, а затем и 
к России  почти десять лет назад, переходит к   анализу  поледних  попы-
ток   руководства  Турции  по использованию противоречий великих дер-
жав         . 

Напомним, что Р. Эрдоган,  который  в течение многих лет  обвинял 
Китай в геноциде в Синьцзяне, в  2017 году  смог наладить отношения,   при-
неся  в жертву «братьев уйгуров», а после того, как  был  сбит  россий-
ский  военный самолет над Сирией в  2015 г., ему удалось заключить выгод-
ные газовые соглашения с Россией и одновременно  резко  укрепить позиции 
«брата Ильхама» на Южном Кавказе.  А  сейчас, после многих лет напряжен-
ных отношений с США, Турция стремится узаконить  геноцидальный  режим 
«брата аш-Шараа», который она установила в Сирии, и в то же время 
получить   «Зангезурский коридор»  за содействие в деле обеспечения 
российского статуса Крыма. 

В публикации показано, что Эрдоган,  умело играя на уязвимых  сто-
ронах политики   сверх держав, до сих пор мастерски использует необуздан-
ный утилитаризм,  характерный для  новой американской администра-
ции.  Этот подход администрации Трампа связан с планами ограничения 
государственного долга США  и предотвращения резкой девальвации 
доллара.  Не успела новая администрация Трампа осуществить  необходи-
мые  прояснения в американо-китайских отношениях,  как  президент Турции 
через Ильхама Алиева, который посетил Пекин 22 апреля, актуализировал 
взаимные обязательства, предусмотренные турецко-китайским соглашением 
от 2017 года, включив в них также Азербайджан. В свете потенциальных 
угроз вытекающих от перспективы создания «Антанты-2»,  Турция в 2017 
году подтолкнула Китай взять на себя обязательства по сохранению терри-
ториальной целостности своего государства.  Ясно, что после вовлечения 
Азербайджана, эти договоренности   будут использованы для превращения 
Китая в регионального инструмента, роющего коридоры. 
        В  заключении  показано, что надежды Турции на возвращение к преж-
нему биполярному миропорядку, пока не имеют серьёзных оснований. В 
современном мире конкуренция идёт не за количественные ресурсы, а за 
качественные, львиная доля  которых  остаётся под контролем США.  Более 
того, многополярная игра Р. Эрдогана уже начала вызывать беспокойство у 

Великобритании,  которая  считается  главным покровителем  Турции.  По-
этому предварительно зная о предстояшей отставке   своего давнего друга - 
руководителя британской разведки Ричарда Мура,  Р. Эрдоган  еще с конца 
прошлого года предпринял шаги по решению курдского вопроса.   

Ключевые слова  –  Турция, новая администрация США, долларовая 
база, старые партнеры, Китай, Индия, «Веймарский щит», большой Туран, 
Малый Туран, британские интриги.  

Մուտք 

      Տեղեկատվության դարում արտաքին մարտահրավերների գիտա-
կան ընկալման պարտադիր պայմանը գլոբալ ու տարածաշրջանային 
գործընթացների համադրական քննութունն է, որովհետև նման պայ-
մաններում տարածաշրջանային մակարդակում գործելու ազատությու-
նը կապվում է գլոբալ երաշխիքների առկայության հետ։  
       Ուստի աշխարհակարգային փոփոխությունների ժամանակներում 
խիստ կարևոր է մեր այն «անհանգիստ» հարևանների մոտեցումների 
մշտադիտարկումը, ովքեր պարբերաբար սողանցքներ են փնտրում աշ-
խարհակարգի ճեղքերի մեջ՝ մեզ հերթական հարվածը հասցնելու հա-
մար։ Դրանց շարքում,  հասկանալի պատճառներով, կարևոր է Թուր-
քիայի և նրա վրա իրական ազդեցություն ունեցող Միացալ Նահանգ-
ների քաղաքականության խորքային շարժառիթների բացահայտումը։ 
Առավել ևս, որ ԱՄՆ նոր վարչակազմը ակամա ստանձնել է առկա աշ-
խարհակարգի դետոնատորի դերը։ 
        Ի տարբերութուն ԱՄՆ նախորդ վարչակազմերի՝ միանշանակո-
րեն դոլարային հիմք ունեցող թրամփ-վենսյան օգտապաշտական (ու-
տիլիտարիստական)  քաղաքականության պատճառով Երկիր մոլորա-
կը 2025-ի առաջին ամիսներին հայտնվեց մաքսային պատերազմների 
հորձանուտի մեջ, որոնք հղի էին  հին գործընկերներ ԱՄՆ-ի ու Չինաս-
տանի մեծ ապահարզանով։ Չինաստանի հետ սերտաճմամբ՝ երկմիաս-
նական գլոբալ տնտեսական ուժի ձևավորման փաստն ամրագրվել է 
դեռ 2016 թվականի աշնանը՝ նախագահ Բարաք Օբամայի ջանքերով 
ԱՄՆ դոլարի պաշտպանության խնդրի քառակողմ լուծումով (ԱՄՆ-55, 
Չինաստան-35, Ճապոնիա-5, Մեծ Բրիտանիա-5 տոկոս)։ Այդ համաձայ-
նությունը  կանխել է դոլարի գահավիժումն ու սահուն ընթացք է հա-
ղորդել նրա արժեզրկման գործընթացին։ Թրամփի նախագահության 
երկրորդ ժամկետում նման դանդաղ սահքը առաջացրել է ԱՄՆ ահռելի 

պետական պարտքի խնդիրը, որի լուծումը կապվում է դոլարի թղթա-
յին տարբերակի պահպանման նպատակահարմարության հետ։ Բայց 
երբ  գլոբալ տնտեսական ուժի ծանրութան կենտրոնը «սահել է»  դե-
պի Ասիա-խաղաղօվկիանոսյան տարածաշրջան և իր քանակական ա-
ճի շնորհիվ չինական տնտեսությունը փաստորեն «շրջել է» Երկիր մո-
լորակի պտույտները, ամերիկա-չինական հին գործընկերութունը պար-
բերաբար փոխարինվում է մրցակցությամբ։   
        Ուստի ամերիկյան արտադրական հզորությունների՝ Չինաստա-
նից Հնդկաստան արտահոսքը բերում է նրան, որ հնդկա-պակիստան-
յան հին վերքը բացած անգլոսաքսերի փոխարեն ներկայումս  նույնը 
փորձում են անել չինացիները։ Հնդկաստանի ամերիկացի փեսայի՝ 
փոխնախագահ Ջ. Վենսի այցից հետո սկիզբ առած սահմանային բա-
խումները հետաքրքիր շարունակություն են ստանում Պակիստանի 
(տվյալ պարագայում նույնն է թե՝ Չինաստանի), և Հնդկաստանի 
(տվյալ պարագայում նույնն է թե՝ ԱՄՆ-ի) հավանական դաշնակիցնե-
րի հստակեցման առումով։ Պակիստանին՝ թուրքական, իսկ Հնդկաս-
տանին՝ իսրայելական զենքերի մատակարարումով խորհրդանշանա-
կան իմաստ են ստանում Չինաստանի ու ԱՄՆ-ի ապագա դաշնակից-
ների բացահայտումները։ Բայց Թուրքիայի հայտնվելը ԱՄՆ-ի ապագա 
հակառակորդների ճամբարում, ոչ այնքան իր հին գործընկեր Պակիս-
տանով է պայմանավորված, որքան գլոբալ տեղաշարժերի հետնա-
խորքից  բխող ավելի քան գիտակցված ընտրությամբ։  
          Թուրքիան գլոբալ մակարդակում ծավալվող ներկա «դոլարա-
յին խաղում» ոչ թե սուբյեկտի, այլ օբյեկտի դերում է հայտնվել, քանզի 
նրա տնտեսությունը ստեղծել են ամերիկացիները, բայց քաղաքակա-
նությունը վերջին տասնամյակներում հստակորեն հակաամերիկյան 
ուղղվածություն է ստացել։ Դոնալդ Թրամփի հաղթանակից հետո՝ 
2024 թվականի վերջերին Թուրքիայում սկսեցին անհանգստանալ Հնդ-
կաստանի փեսա փոխնախագահով ու հակաթուրք անցյալ ունեցող 
պետքարտուղարով համալրված թիմից։  Դրան գումարվեց ռուս-ամե-
րիկյան հարաբերութունների բարելավման՝ Դոնալդ Թրամփի «անձ-
նական» երազանքը, որի խորքում հակաչինական հաշվարկներ են 
թաքնված։ Ուստի դեռ անցած տարեվերջից Թուրքիայի քաղաքական 
վերնախավը նման հեռանկարները գնահատեց որպես իր երկրի վրա 
կախված գոյաբանական հին սպառնալիքի վերաթարմացման փորձ։  
           Առաջին աշխարհամարտի ընթացքում առարկայացած Թուրքիայի 
բաժանման հին ծրագիրը թեև հաջորդ տասնամյակներում մասնակիորեն 

վերախմբագրվել է, բայց չի մոռացվել։ Ուստի պատերազմից հետո Թուր-
քիայի Հանրապետությանը Վիլսոնյան ԱՄՆ-ի հետ հաշտության մղած Մեծ 
Բրիտանիան է դարձել նոր Թուրքիայի կնքահայրը։ Արևմուտքի ընդհանուր 
խաղադաշտում Թուրքիայի Հանրապետությունն ի սկզբանե ամերիկյան 
խաղաքարտ չի եղել։ Իր օրենսդիր իշխանութան մակարդակով ԱՄՆ-ը 
սկզբում չի  ճանաչել անգամ այդ երկրի գոյութունը՝ նախագահ Վ. Վիլսոնի 
Իրավարար վճռի առկայության պատճառով։ Բայց քանի որ հանրապետա-
կան Թուրքիայի «թաթից բռնած» արևմտյան «կոնցերտ» քարշ տված  Մեծ 
Բրիտանիան մասնակիորեն հարթել է այդ կնճիռը, ներկայումս հենց նա էլ 
դառնում է իր հոգեզավակի «վերաֆորմատավորման» գործի առաջամար-
տիկը։ Ժամանակին Թուրքիան, շնորհիվ բրիտանական հովանավորության, 
իր բոլոր քաղաքացիներնին պարտադրել է «թուրք» անվանումը, բայց նոր 
Թուրքիայի այս ֆաշիստական կոնցեպտը Մեծ Բրիտանիան մատուցել է 
Արևելքի «արևմտականացման» գործընթացի պրիզմայով։ Ուստի ներկա-
յումս վրա է հասել բազմազգ, ժողովրդավարական Թուրքիայի նոր  տեսլա-
կանի միջոցով իսլամականության ու պանթյուրքիզմի հին խառնուրդը քայ-
քայելու պահը։  
         Դոնալդ Թրամփի իշխանության գալուց հետո Լոնդոնը, միանա-
լով Փարիզի,  Բեռլինի ու Վարշավայի հետ, ստեղծում է ողջ Եվրոպայի 
«Վայմարյան վահանը»1, որի համար համաիսլամական ու պանթյուր-
քական նկրտումներով առաջնորդվող հին Թուրքիան քաղաքակրթա-
կան հակառակորդ է։ Մինչդեռ ԱՄՆ նոր վարչակազմը  բոլորովին այլ 
ռազմավարական առաջնահերթություններ ունի, ուր ներկա են Հնդ-
կաստանը և անգամ Ռուսաստանը, բայց ոչ Թուրքիան։ Միացյալ Նա-
հանգները փորձում է փոխադարձաբար միմյանց բացասող տարա-
ծաշրջանային թնջուկների հավասարակշռումից անցնել դրանցից 
ավելի բարձր մակարդակի հավասարակշռության ձևավորմանը,  
որը հիմնված կլինի Չինաստանի աճող ազդեցության սահմանա-
փակման աշխատակարգերի վրա։ 

Իսկ ահա Լոնդոնի թուրքական քաղաքականության վերանայ-
ման ազդանշաններից է 2025 թ. ապրիլի  3-4-ին Սամարղանդում կա-
յացած Եվրամիութուն-Կենտրոնական Ասիա գագաթաժողովի առաջին 
շոշափելի արդյունքը՝ Կիպրոսի Հանրապետության միջազգային լեգի-
տիմության հաստատումը, ինչը ոչ միայն Եվրամիության, այլև Մեծ 
Բրիտանիայի ցանկությունն է։ Բայց Թուրքիայում դեռ անցած տարե-

1 Խոսքը Եվրամիություն-Մեծ Բրիտանիա միասնական պաշտպանական համակար-
գի ստեղծման մասին է։ 

վերջից էին հաշվարկել այս վտանգը, ինչն ավելի առարկայացավ 
ԱՄՆ-ի նոր նախագահի՝ Ռուսաստանի հետ ընդհանուր շահերի դաշտ 
ձևավորելու փորձերի ու մանավանդ՝ բրիտանական հետախուզության 
ղեկավար Ռիչարդ Մուրի՝ 2025 թ. աշնանը նախատեսվող հրաժարա-
կանի մասին լուրերի ազդեցությամբ։ Արձանագրելով իր բրիտանական 
ակտիվների կորստյան  սպառնալիքը՝ Էրդողանը անցած տարեվերջից  
սկսել է Թուրքիայի արյունահոսող թնջուկների կազմաքանդումը՝ կան-
խարգելիչ քայլերի  դիմելով քրդական գործոնը չեզոքացնելու համար։ 
Իսկ վերջին ամիսներին նա կանխարգելիչ քալերի է դիմել  անգամ 
ներքաղաքական  ճակատում՝ ապագա  նախագահական ընտրութուն-
ներում իր գլխավոր մրցակից Ստամբուլի քաղաքապետին մեկուսաց-
նելու միջոցով։ 
         Նման պայմաններում մե՛կ քրդերին, մե՛կ իր ներքաղաքական 
հակառակորդներին սպառնացող Էրդողանը չէր կարող չօգտվել 
արտաքուստ միայն գլոբալ այլընտրանքի տպավորութուն ստեղծող չի-
նական հակախաղից։ Իր ադրբեջանցի երկվորյակին 2025 թ. ապրիլի 
22-ին գործուղելով Պեկին՝ նա հիշեցրել է թուրք-չինական պայմանագ-
րով ժամանակին Չինաստանի ստանձնած գաղտնի պարտավորու-
թունների մասին։ Դրանց հետնախորքում այն փոխադարձ զիջումներն 
են,  որոնք վերաբերում են 2017-ին Թուրքիայի ձեռք բերած չինական 
բոնուսից օգտվելու պայմաններին։  Այն է՝ իր տարածքային ամբողջա-
կանության երաշխավորման դիմաց մոռանալ Սինցզյանի կամ ույղու-
րական հիմնախնդրի մասին։   
         Ուստի քանի դեռ ռուսները ձգձգում էին Ուկրաինայի շուրջ ԱՄՆ 
նոր վարչակազմի հետ առևտուրը՝ առավելագույնը ստանալու նպա-
տակով,  Թուրքիան հիշեցում  էր Չինաստանին իր գաղտնի խոստումի 
մասին։ Դա միանգամայն հասկանալի է, քանզի Կենտրոնական  Ասիա-
յի համակրանքը կորցնելու և ույղուրական հիմնախնդրից հրաժար-
վելու արդյունքում Մեծ Թուրան նախագիծը մնալու է Թուրքիայի ու 
Ադրբեջանի սահմանների շրջագծում՝ դառնալով Պակիստանով համա-
լրված «Փոքր Թուրան»։ Մինչդեռ չինական բեռնատար գնացքների 
պարունակությունը կասպիականի վրայով Վրաստան ու Թուրքիա 
հասցնելու Ադրբեջանի պարտավորությունը ծանր, եթե ոչ մահացու 
հարված է լինելու Ռուսաստանի Տրանս-սիբիրյան երկաթուղու «եվրո-
պական ապագային»։ 
           Այսպիսով՝ Չինաստանին ու Պակիստանին մեր տարածաշրջան 
հրավիրող Թուրքիան ու Ադրբեջանը հստակեցնելով իրենց աշխարհա-

ռազմավարական առաջնահերթությունները, մարտահրավերներ են նե-
տել մի կողմից՝ ԱՄՆ-ին ու Եվրամիութանը, իսկ մյուս կողմից՝ 
Հնդկաստանին։  Նման քաղաքականությունը առայժմ հիմնվում է եր-
կու խախուտ հենասյուների վրա։ Առաջինը ռուս-ամերիկյան բանակ-
ցություններում վերջերս նկատվող տեղապտույտի երկարաձգման 
հույսն է, իսկ երկրորդը՝ ամերիկա-իրանական բանակցությունների 
ձախողման ու Իսրայել - Իրան հավանական պատերազմի սցենարի 
մեջ տեղավորվելու ցանկութունը։ Երկուսն էլ սխալ հաշվարկի ար-
դունք են, քանի որ Ուկրաինայի շուրջ կողմերի դիմակայության նե-
րուժ-կարողականությունը փոխվում է ողջ Եվրոպայի «Վայմարյան 
վահանի» ձևավորման գործընթացի կտրուկ արագացման պատճառով։ 
Իսկ դա ձեռնտու չէ ո՛չ Ուկրաինայի հովանավորի մենաշնորհից 
հրաժարվող ԱՄՆ-ին, և ո՛չ էլ մեկի փոխարեն՝ երկու լուրջ հակառա-
կորդի հետ գործ ունենալու հեռանկարի առջև հայտնվող Ռուսաստա-
նին։ Ուստի, կարծում ենք, որ ռուս-ամերիկան գաղտնի բանակցութ-
յուններում փոխզիջումային լուծումներն անխուսափելի են դառնում 
մանավանդ՝ նավթի գների անկմանն ուղղված վերջին նախաձեռնութ-
յունների արդյունքում։ Մի փոքր ավելի բարդ է Իսրայել - Իրան հավա-
նական պատերազմի հարցում կանխատեսումներ անելու խնդիրը,  
քանզի դժվար է ասել, թե գլոբալ խաղում ո՛վ առաջինը կդրվի զոհա-
սեղանի վրա՝ Իրա՞նը, թե՞ Իսրայելը։ Իրանի վերջին հաշվարկված քայ-
լերը ցույց են տալիս, որ երկրորդ տարբերակի հավանականությունը 
մի փոքր ավելի է մեծանում։ 
       Անշուշտ, Դոնալդ Թրամփի «արաբական գամբիտի» արդյունքում 
նոր շանս է տրվում նաև Թուրքիային։ Այն է՝ Պարսից ծոցի և Սաուդյան 
Արաբիայի շեյխերից հավաքող տրիլիոնները ներդնել ամերիկյան 
տնտեսության մեջ՝ փոխարենը նրանց տալով ժամանակակից զենք ու 
Քաթարի գազը Սիրիայի ու Թուրքիայի վրայով Եվրոպա արտահանե-
լու հնարավորություն։ Բայց հնարավորությունը դեռ իրացնել է պետք, 
քանի որ դա ենթադրում է Իսրայելի մեկուսացում ու Ռուսաստանի՝ որ-
պես նավթագազային տերության լիակատար շրջափակում։ Ուրեմն շեյ-
խերի դոլարները կհոսեն դեպի Ամերիկա, իսկ նավթի գների կտրուկ 
անկումը կփոխի ռուսների անզիջում կեցվածքը ԱՄՆ-ի, բայց ո՛չ Թուր-
քիայի հանդեպ։ Ավելին՝ Մեծ Բրիտանիան կշարունակի Թուրքիայի 
ներքին ժողովրդավարացումը՝ քրդական գործոնի դերակատարության 
խաղաղ ընդլայնման, իսկ Իսրայելը՝ արմատականացման միջոցով։ Եվ 
ամենակարևորը՝ այս ամենի արդյունքում տեսանելի հեռանկարում ան-

խուսափելի է դառնում Ռուսաստանի քաղաքականության փոփոխութ-
յունը՝ Թուրքիայի և իր ողջ հարավային փորոտիքի հանդեպ։ 
       Այսպիսով, երբ ռուս-ուկրաինական պատերազմն ամերիկա-չի-
նական հեռակա մրցապայքարի թատերաբեմի է վերածվել, այդ արյու-
նոտ փոսի պահպանման հարցում նկատվում է Չինաստանի՝ գլոբալ ու 
Թուրքիայի՝ տարածաշրջանային շահագրգռվածությունը։ Սա վկայում 
է այն մասին, որ պատերազմի արդյունքում ուրվագծվող նոր աշխար-
հակարգում  գործ ենք ունենալու լիովին նոր ջրբաջանի հետ, որտեղ 
հավանական ոսկե միլիարդը սահմանազատվելու է մրցակցութան քա-
նակական չափորոշիչներով և դրա հանգուցալուծման ուժային մեթոդ-
ներով առաջնորդվող ազգերից։ Մեր զույգ հարևանների մոտ նկատ-
վող անհանգստությունը վկայում է, որ նրանք խորապես գիտակցում 
են ռուս-ուկրաինական պատերազմի վերջում աշխարհաքաղաքական 
կացության՝ իրենց համար անբարենպաստ փոփոխության անխուսա-
փելիությունը, ուստիև երազում են երկբևեռ աշխարհակարգի  վերա-
կանգնման մասին՝ որպես շանտաժի դիմելու և պատասխանատվու-
թունից խուսափելու ցանկալի տարբերակ։  
       Նոր աշխարհակարգի ու հին Թուրքիայի բախման անխուսափե-
լիության ներկա հիմնավորումից բխում է այն եզրակացությունը, որ 
2025 թվականի առաջին ամիսներին միջազգային քաղաքականության 
մեջ  գործ ունենք ընդամենը մեկ անհայտով հավասարման հետ։ Եվ 
այդ մեկ, բայց մեծ անհայտը հստակորեն կանգնած է երկգլխանի արծ-
վի իր հին գործառույթները նորացնելու և դրանով իսկ նաև՝ նորանա-
լու հրամայականի առաջ։ Մեր կարծիքով՝ 2025 թվականի երկրորդ 
կեսն այդ առումով շրջադարձային է լինելու։ 
                                                                                                        

Խմբ.։ 

  


